
Мазкур лойиҳани амал-
га ошириш доирасида 4,5 
млн. доллар тўғридан-тўғри 
хорижий инвестициялар ўз-
лаштирилиб, 50 та янги иш 
ўрни ташкил этилди ҳамда 
10 минг метр куб мармар 
тош ишлаб чиқариш имко-
нияти яратилди. Ушбу лой-

иҳанинг ишга тушиши на-
тижасида йилига 12 млрд. 
сўмлик мармар маҳсулот-
лари ишлаб чиқарилиши 
режалаштирилган.

Корхона бугунги кунда 
Россия, Қозоғистон дав-
латларига мармар маҳсу-
лотларини экспорт қилиб 

келмоқда. Бунда корхонада 
фидокорона меҳнат қила-
ётган илғор ва ташаббу-
скор ишчи-хизматчилар-
нинг муносиб ҳиссалари 
бор. 

Қиёмжон ЗИЁТОВ, 
“Qishloq hayoti” 

мухбири.

САМАРҚАНД ВИЛОЯТИ

ИШТИХОНДА МАРМАР ТОШ ИШЛАБ ЧИЈАРИШ Й¤ЛГА Ј¤ЙИЛДИ
“Samarkand Stoun Trade Corporation” МЧЖ томонидан Иштихон туманида ишлаб 

чиқариш майдони 3,5 минг метр квадрат бўлган бинода табиий тоғ тошини қайта 
ишлаб, мармар тош ишлаб чиқариш лойиҳаси амалга оширилди.

Юртимиз чиндан ҳам бебаҳо, 
бой кўҳна тарихи, табиати, гео-
график жойлашуви жиҳатидан 
ҳам бетакрордир. Айниқса, қиш
лоқ хўжалиги, унинг кўплаб соҳа 
ва тармоқларини ривожланти-
ришга қулай ҳудуд ҳисобланади. 
Шу боис ҳам мамлакатимизда 
мустақиллик йилларида аграр 
соҳа ва унинг барча йўналишла-
рида эътирофга лойиқ ишлар қи-
линди. Катта ютуқларга эришил-
ди. Хусусан, пахта, ғалла, пилла 

етиштиришда дадил қадамлар 
қўйилди. Боғдорчилик, полизчи-
лик, сабзавотчилик, лимончилик, 
гулчилик, чорвачилик, парранда-
чилик, балиқчилик йўналишлари-
да эришилган натижалар салмоғи 
ҳам йилдан-йилга ўсиб бормоқда.

Президентимизнинг асала-
ричилик соҳасини янада ри-
вожлантириш борасида қабул 
қилган қарор ва фармонлари 
ижросини таъминлаш борасида 
вилоятимизда ҳам тилга олса 
арзигулик кенг кўламда ишлар 
амалга оширилиб, кўплаб истиқ-
болли лойиҳалар ҳаётга тадбиқ 
этилмоқда. Натижада Наманган-
да ўзига хос асаларичилик мак-
таби шаклланиб, “драйвер” да-
ражасига кўтарилди. Давлатобод 
туманидаги Гулобод маҳалласи 

ҳудуддида “Асаларичилик саноат 
зонаси” фаолияти йўлга қўйил-
ди. Азалдан асаларичилик билан 

шуғулланиб келган тадбиркор, 
томорқа эгалари, фермер хўжа-
ликларига зарур шарт-шароит, 
имтиёзлар яратиб берилгани 
боис вилоятда асалари парва-
ришлаш, асал етиштириш ҳам 
саноат даражасига кўтарилди. Бу 
эса халқаро фестивал мақомини 
олган “Халқаро гуллар фестива-
ли” қатори вилоятда “Халқаро 
асал фестивали”ни ҳам таш-
кил этиш имконини яратди. Ўт-
ган йили Наманган шаҳридаги 
“Афсоналар водийси” истироҳат 
боғида илк маротаба “Халқаро 
асал фестивали” ташкил этилди. 
Унда республикамизнинг барча 
ҳудудларида фаолият кўрсата-

ётган асаларичилар вакиллари, 
Қирғизистон, Қозоғистон, Тожи-
кистон ва Россия давлатларидан 
ташриф буюрган 300 нафардан 
зиёд тажрибали асаларичилар 
иштирок этди.

Юқорида таъкидлаганимиз-
дек, мамлактимизда, шу ўринда 
вилоятимизда истеъмол бозо-
рини экологик жиҳатдан тоза 
озиқ-овқат маҳсулоти билан 
тўлдиришда ўз ўрнига эга бўлган 
асаларичилик тармоғини ривож
лантиришга катта эътибор қара-
тилмоқда. Бугуги кунда Республи-
ка асаларичилар уюшмасининг 
Наманганда 260 нафардан зиёд 
аъзоси самарали фаолият кўрса-
таётир. Улар 210 мингдан зиёд 
асалари уясидан йилига 5 минг 
тоннадан ортиқ шифобахш маҳ-
сулот олиш, жаҳон андозалари 
талаби даражасида қадоқлаш, 
экспорт ҳажмини кўпайтириш 
борасида ижобий натижаларни 
қўлга киритмоқда.

Халқаро фестиваль соҳада 
инновацион технологияларни 
жорий этиш ҳамда саноатлашти-
риш, халқаро тажриба алмашув 
платформасини яратиш, мавжуд 
муаммолар ечимини топишга 
хизмат қилмоқда. Уч кун давом 
этадиган фестивалга келган 
маҳаллий аҳоли ҳамда меҳ-
монлар савдо павильонларида 
бири-биридан бой кўргазмалар 
билан танишади. 

(Давовми 3-саҳифада)

АСАЛ ФЕСТИВАЛИГА МАРҲАБО!Бепоён дала, боғ, пурвиқор 
тоғ-адир, ям-яшил ўрмон, 
фойдали қазилма, қут-
баракага кон чўлу-даштигача 
файзиёб, бугун жаҳон аҳлини, 
жаҳонгашта сайёҳларни ўзига 
оҳанграбодек чорлаётган 
фусункор юрт қайда бор? Кузда 
қўлингиздан тушиб қолган чўп 
баҳорда куртак ёзиб, яшиллик 
ато қилгувчи, тоғидаги қорлар 
обиҳаётга айланиб, она замин 
кўксига гул, қут-барака тақувчи, 
одамлари меҳнат ила тобланиб, 
ер юзига ризқ- насиба 
тортиқ этгувчи саховатли 
маконларнинг энг сараси она 
юртимиз – Ўзбекистон бўлади, 
десак ҳақ гапни айтган бўламиз. 

“Ўзкимёсаноат” акциядор-
лик жамияти томонидан таш-
кил этилган мазкур тадбирда 
Татаристон Республикаси 
бош вазирининг ўринбосари, 
саноат ва савдо вазири Олег 
Коробченко, Чирчиқ шаҳар ҳо-
кими Даврон Ҳидоятов, Тата-
ристон савдо-саноат палатаси 
уюшмаси, “Химград” АЖ бош 
директори ва россиялик 30 
нафар тадбиркор қатнашди.

Бизнес-форум иштирокчи-
лари технопарк ва бу ердаги 
саноат тармоқлари фаолия
ти билан танишди. Аслида 
бундай технопарк мамлака-
тимизда иккита бўлиб, бири 
Чирчиқда, иккинчиси Жиззахда 
фаолият олиб боради.

– Ўтган йилнинг 23 март 
куни Татаристон Республика-
си билан ҳамкорликда очил-
ган мазкур технопаркда 10,2 
миллион доллар қийматдаги 5 
та корхона ишга туширилган, 
– дейди “Чирчиқ кимё-индуст
риал технопарки” дирекцияси 
директори Жаҳонгир Абдураҳ-
монов. – Йил охиригача яна 10 
та лойиҳани амалга ошириш 
режалаштирилган. 2025 йил-
гача “Ўзкимёсаноат” акциядор-
лик жамияти томонидан ҳам-
корлар билан биргаликда жами 
34 та саноат тармоғини ишга 
тушириш мақсад қилинган. 
Бунинг натижасида 2 мингдан 
ортиқ иш ўрни яратилади.

Хусусан, “Rhodium polimer” 
МЧЖда Марказий Осиёдаги 
ягона кўпиклантирилган поли-
пропилен ишлаб чиқарилади. 
Кореялик ишбилармонлар 
билан биргаликда ташкил 
этилган бу корхонада йилига 
2 минг тонна маҳсулот ишлаб 
чиқарилиб, 2 миллион доллар 
миқдоридаги маҳсулот экспорт 
қилинади. Кўпиклантирилган 
полипропилен юмшоқ ва ёпиқ 
тешикларга эга полиолефин-
ларга асосланган полимерлар-
нинг бир туридир. У автомобил-
нинг ҳимоя кўрсаткичларини 
яхшилаш, вазнини енгиллашти-
риш учун юқори самарали 
маҳсулот ҳисобланади. Ҳозир 
ундан Ўзбекистон автосаноати-
да бутловчи қисмларни ишлаб 

чиқариш учун асосий хомашё 
сифатида фойдаланилади.

Шунингдек, бу маҳсулот 
компьютер, шамоллатиш 
ускуналари, тиббий асбоблар 
учун корпуслар тайёрлаш 
ҳамда қурилишда ишлатила-
ди. Заводнинг йиллик ишлаб 
чиқариш қуввати 2000 тоннани 
ташкил этади. Президентимиз-
нинг 2022 йил 2 февралдаги 
“Тошкент вилоятида “Чирчиқ” 
кимё-индустриал технопарки-
ни ташкил этиш тўғрисида”ги 
қарорига асосан амалга оши-
рилган бу саъй-ҳаракатлар ҳу-
дудда қулай ишбилармонлик 
ва инвестиция муҳитини яхши-
лайди. Шу билан бирга, ички 
ва ташқи бозорларга рақобат-
бардош маҳсулотларни етка-
зиб беришга имкон яратади.

“Чирчиқ” технопарки ҳудуди 
39 гектарни, ишлаб чиқариш 
биноларининг умумий майдо-
ни 190 минг квадрат метрни 
ташкил этади. Иккинчи техно-
паркда тайёр ишлаб чиқариш 
бинолари мавжуд. Бу ерда 
ҳар қандай ер участкаси ва 
бино яқинида электр таъми-
ноти тармоқларига уланиш 
нуқталари бўлган ривожлан-
ган муҳандислик инфратузил-
маси барпо этилган. Ушбу ғоя 
Татаристон Республикасининг 
“Химград” технополисидан 
олинган. Ҳудуд профессио-
нал бошқарув компанияси то-
монидан назорат қилинади. 
Унинг иши “бир дарча” тамойи
ли асосида ташкил этилган. 
Технопаркни яратиш бўйича 
ишлар “Химград” технополиси 
томонидан “Ўзкимёсаноат” АЖ 
билан ҳамкорлик доирасида 
ҳамда Татаристон Республика-
си ва Ўзбекистон Республикаси 
ҳукуматларининг бевосита кў-
магида амалга оширилмоқда.

Тадбир давомида хорижий 
инвесторлар учун тақдимот-
лар, соҳага тўғридан-тўғри хо-
рижий инвестицияларни жалб 
этиш бўйича музокаралар олиб 
борилди. Россиялик тадбир-
корлар ўзларини қизиқтирган 
саволларга жавоб олди.

А.МУСАЕВ, 
ЎзА мухбири.

Ботиржон НУРИДДИНОВ,
Наманган вилояти ҳокими 
ўринбосари, вилоят Туризм 
ва маданий мерос бош 
бошқармаси бошлиғи

Дунёдаги ҳар бир халқ-
нинг миллий таоми бор. 
Ўзбек элининг шоҳ таоми 
эса палов. Уйингизга меҳ-
мон келса, албатта, серса-
бзи, сергўшт ош дамлай-
сиз. Аввало меҳмоннинг 
ҳурмати, сўнгра тўйим-
лилиги учун. Ошпазлар 
пиширадиган оши ширин 
ва ейимли бўлиши учун 
майиз, беҳи, ҳар хил зи-
раворлар, саримсоқпиёз 
ҳам қўшиб дамлайдилар. 
Аслида ошнинг тотли ва 
хушхўрлиги кўп жиҳатдан 
сара гуручга боғлиқ. Бозор-
ларда сифатли, сара гу-
ручларнинг нархи эса анча 
баланд. Шу кеча-кундузда 
Сурхондарё бозорларида 
сара гуручнинг баҳоси 30 
минг сўмдан паст эмас. 
Энг арзони ҳам 15-18 
минг сўм. Бозорнинг та-
лаби шу: нима кам бўлса, 
ўша маҳсулотнинг баҳоси 
қимматлашади. Охирги 
йилларда воҳа бозорла-
рида гуручнинг нархи ке-
скин кўтарилишига асосий 
сабаб, кунлик истеъмол-
даги бу маҳсулот асосан 
олис Хоразм вилоятидан 
келтирилмоқда. Ҳолбуки 
Сурхондарё заминида 
етиштириладиган гуручлар 

азал-азалдан машҳур бўл-
ган. Нимаси билан дей-
сизми? Пазандаларнинг 
хулосасига кўра, қозонга 
солсангиз сув кўтаради, 
эзилиб кетмайди, тез пи-
шади, Хоразмнинг гуру-
чидай ялтироқ бўлмаса 
ҳам шираси бор, таъми 
оғзингизда қолади. Бир 
товоқдаги оши бемалол 
икки-уч кишини тўйдира-
ди. Айниқса, вилоятнинг 
Музработ тумани ерла-
рида ўстирилган “Аван-
гард”, “Оқпар”, “Лазур”, 
“Узрос 7/13” навли шоли 
гуручлари ширадорлиги, 
тўйимлилиги ва қозонга 
тушганда ҳажми кўпайиши 
билан ошхўрлар меҳрига 
тушганди. 2,8 миллион 
нафардан иборат вилоят 
аҳолисини сифатли гуруч 
билан таъминлаш ва бо-
шқа жойдан бу маҳсулотни 
олиб келмаслик, ортиқча-
сини қўшни вилоят фуқа-
роларига сотиш мақсадида 
то 2000 йилгача Музработ 
туманининг “Искра”, “Прав-
да”, “Шоликор” ширкат хў-
жаликларининг Амударёга 
туташиб кетадиган 15 минг 
гектардан ортиқ ерларида 
фақат шоли ўстирилган.

(Давоми 2-саҳифада)

БУЗИЛГАН УЙНИ ЈАЙТА 
ЈУРИШ ОСОН ЭМАС

ЁХУД СУРХОНДАРЁДА 
ШОЛИЧИЛИК ШУҐРАТИ 

ТИКЛАНАДИМИ?

ЧИРЧИЈДА ¤ЗБЕКИСТОН ВА РОССИЯ 
ИШБИЛАРМОНЛАРИНИНГ 

БИЗНЕС-ФОРУМИ
Чирчиқ кимё-индустриал технопаркида 

Ўзбекистон ва Россия ишбилармонларининг 
бизнес-форуми ўтказилди.

Парламент қуйи палатасидаги Ўз-
бекистон Экологик партияси фракция-
си ҳамда Экология ва атроф-муҳитни 
муҳофаза қилиш масалалари қўмита-
си томонидан Ўзбекистон Республи-
каси Фанлар академияси Ботаника 
институтида “Ботаника боғлари ва 
дендрология боғларини муҳофаза 
қилишнинг ҳуқуқий асослари” мавзу-
сида давра суҳбати бўлиб ўтди.

Унда депутатлар, олимлар, Эко-
логия ва атроф-муҳитни муҳофаза 
қилиш ва иқлим ўзгариши вазирлиги 
вакиллари ўсимлик дунёси фонди-
ни сақлаб қолиш, камёб ва йўқолиб 
кетиш хавфи остида турган турлар-
ни тадқиқ этиш, Ботаника боғининг 

миллий генофондини сақлаш ва унга 
миллий мақом бериш каби масалалар 
юзасидан фикрлашди.

Экологик партия фракцияси раҳ-
бари Хайрулло Ғаффоров, партия 
Марказий кенгаши раиси Абдушукур 
Ҳамзаев, Фанлар академияси Бо-
таника институти директори, био-
логия фанлари доктори, академик 
Комилжон Тожибоев ва бошқалар юр-
тимиздаги ботаника боғлари ва ден-
дрология боғларини муҳофаза қилиш, 
уларни сақлаб қолиш борасида қили-
ниши лозим бўлган ишлар, соҳанинг 
ҳуқуқий асосларини такомиллашти-
риш юзасидан қатор фикр-мулоҳаза 
ва таклифларини билдирди.

Қайд этилганидек, ботаника 
боғлари ва дендрология боғлари 
фаолиятини тизимли йўлга қўйиш, 
ташкилий-ҳуқуқий жиҳатдан қўллаб-
қувватлаш масалаларида муайян му-
аммолар мавжуд. Тошкент Ботаника 
боғини муҳофаза этиладиган ҳудуд-
лар сирасига киритиш, бу борада унга 
миллий мақом бериш долзарб маса-
лалардан. Шу боис боғнинг ҳуқуқий 
мақомини белгилаш юзасидан қонун 
лойиҳасини ишлаб чиқиш, боғ фао
лиятини такомиллаштириш, ҳудуд-
ларда уларнинг тажрибасини қўллаш 
бўйича таклифлар билдирилди.

Муҳтарама КОМИЛОВА,
ЎзА мухбири.

ТОШКЕНТ БОТАНИКА БОўИГА 
МИЛЛИЙ МАЈОМ БЕРИШ ЛОЗИМ

Тошкент Ботаника боғи Марказий Осиёдаги биринчи ташкил этилган илмий марказ бўлиб, 
100 йилдан ортиқ тарихга эга илмий-тадқиқот муассасаси ҳисобланади. Боғнинг илмий 

коллекцияларида 2 минг 450 дан ортиқ ўсимлик турлари, шунингдек, миллий Қизил китобга 
киритилган 40 дан ортиқ ноёб ва эндем турлари сақлаб келинмоқда.

Қамишзорлар ўрнида яна шолизорлар

Мурожаатларни таҳлил қиладиган 
бўлсак, жорий йилнинг 9 ойи давомида 
виртуал ва Халқ қабулхонасига жисмоний 
ва юридик шахслар томонидан 9915 та 
масалада мурожаатлар келиб тушган бў-
либ, ўтган йилнинг мос даврига нисбатан 
5 тага кўпайган. Ҳозирги кунга қадар келиб 
тушган мурожаатларнинг 91 фоизининг 
ижроси ташкилотлар томонидан кўриб 
чиқилган. Мазкур мурожаатлар ўрганил-
ганида, уларнинг 35,8 фоизини ижобий 
ҳал этиш, 34,4 фоизи бўйича ҳуқуқий 
маълумотлар бериш, 23,7 фоизи бўйича 
тушунтириш бериш, 347 та мурожаатни 
кўриб чиқишни тугатиш, 76 тасини ҳал 
этиш маблағ ва муддат талаб этганлиги 
учун узоқ муддатли назоратга олиш, 61 
та мурожаатни кўриб чиқишни рад этиш, 
32 та мурожаатни маълумот учун қабул 
қилиш, 23 тасини кўрмасдан қолдириш 
маъқул кўрилди. Ҳозирги кунда 906 та 
мурожаат кўриб чиқиш жараёнида. Муро-
жаатларнинг таҳлили шуни кўрсатмоқда-

БУЗИЛГАН УЙНИ ЈАЙТА ЈУРИШ ОСОН ЭМАС(Боши 1-саҳифада) 
Тажрибали ва омилкор деҳқонлар шоли 

чекларининг ҳар гектаридан 80 центнерга-
ча хирмон кўтаришганини ҳамон  кексалар 
эслашади. Шоличилик маҳаллий аҳоли ора-
сидан етишиб чиққан Жовмир Муҳаммадиев, 
Қурбоной Қорахонова, Дўстмурод Қувонов, 
Ўтан Олтиев, Шопўлат Худойбердиев, Қурбон 
Амирқулов, Парда Худоёров сингари ўнлаб 
уста деҳқонларни элга танитди, кўксига орде-
ну меддаллар тақди, депутат қилди. Шундай 
миришкор деҳқонларнинг заҳматли меҳнати 
эвазига ўшанда ҳар мавсум Музработ тума-
нида 50 минг тоннагача шоли етиштириларди. 
Музработ туманининг собиқ “Искра”, “Правда”, 
“Шоликор” ширкат хўжаликлари далаларига 
пахта яккаҳокимлиги даврларида ва ҳозир-
гача ҳам айнан шоли етиштирилиши сабаби-
ни умрининг 50 йилини шоличилик ривожига 
бағишлаган нуроний деҳқон Хўжамқул Олтиев 
шундай изоҳлайди: Бу ерлар Амударёга яқин, 
захи кўп. Деҳқонлар айрим йиллар ғўза ҳам, 
ғалла ҳам ўстиришган, лекин юқори ҳосил 
олинмаган. Изма-из ишлов бериб, бот-бот 
ўғит солинганда ҳам ғўза нари борса 4-5 та 
кўсак туккан, бўйи ўсмай, ранги сарғайиб ёта-
верган, буғдой ҳам бўлиқ бўлмай, бошоқлари 
донга тўлмаган. Чунки ғўза ҳам, буғдой ҳам 
иссиқсевар, унумдор ерларда яхши ривожла-
нади. Бу жойлар эса айнан шолига мос, шоли 
сувсевар, намликда серҳосил бўлади. Бу та-
жриба олимлар томонидан исботлангани учун 
Музработ туманининг  юқорида номлари зикр 
этилган айнан шу уч хўжалиги далаларида 
фақат шоли ўстирилган ва юқори ҳосилдор-
ликка эришилган. Айтиш керакки, 2004-2006 
йилларда мамлакатимиз қишлоқ хўжалигида 
амалга оширилган ислоҳотлар натижасида 
шоличиликка ихтисослашган учта хўжалик 
ҳам тугатилиб, ерлари, мол-мулклари зами-
рида фермер хўжаликлари ташкил қилинди. 
Баъзиларнинг назарида шоли етиштириш 
осон, ташвишлари пахтаники ёки бошқа зи-
роатникидек машаққатли эмас. Аслида-чи, 
шоли етиштириш серташвиш, сифатли уруғлик 
топиш муаммо, ўғитнинг бир қопи фалон пул. 
Ўтоқчию сувчига, ўрим даврида комбайнчию 
техника ҳайдовчиларига иш ҳақию озиқ-овқа-
тига миллион-миллион сўм харажат қилиш 
керак. Ер текислаш, чек очиш, сара уруғлик 
ва ўғит харид қилишга ўша пайтда энди те-
тапоя бўлаётган, яна денг, тузукроқ техника-
си ҳам йўқ фермер хўжаликларининг қурби 
етмасди. Боз устига шоли етиштириладиган 
майдонларнинг катта қисми Амударё билан 
Афғонистон ўртасидаги чегара зонанинг ич-
карисида жойлашгани туфайли ўша жойлар-
га кириб-чиқиб шоли етиштириш учун чегара 
қўшинлари қўмондонлиги ҳамма фермер ёки 
деҳқонга ҳам рухсатнома бермасди. Мабодо 
айрим фермер хўжалиги раҳбарига чегара 

ичкарисига кириб-чиқиш рухсатномаси расмий-
лаштирилган тақдирда ҳам ёлланма ишчилар 
киритилмасди. Натижада чегара зонанинг ич-
карисида ширкат хўжаликлари аъзолари шоли 
етиштирган минг-минглаб гектар ерларга чорак 
аср мобайнида на техника киритилди, на шо-
ликор ишлади. Экин экилмаслиги оқибатида 
ерлар фойдаланишдан чиқди, ҳосилдор май-
донларни қамиш ва бошқа бегона ўтлар босиб 
кетди. Айрим далаларда қамишнинг бўйи икки 
метрдан ошганини ҳозир ўша жойларда шоли 
етиштираётган деҳқонлардан эшитдик.

Тўғри, ўтган чорак аср  мобайнида сифатли 
уруғлик топиш, ўғит харид қилиш, ёлланма 
ишчиларга иш ҳақи ажратиш ва овқатланти-
риш каби харажатларга имкони бор оилалар 
ҳамда иқтисодий жиҳатдан барқарор фермер 
хўжаликлари чегара қўшинлари қўмондонлиги 
билан етиштириладиган ҳосилни тенг бўлиш 
шартида шартнома тузиб, қисман чегара зо-
нанинг ичкариси ва асосан чегаранинг ташқа-
рисидаги 800-900 гектар ерда шоли ўстириб 
келишди. Аммо жуда юқори ҳосил олгани йўқ. 
Улар томонидан етиштирилган шоли 2,8 мил-
лион аҳоли яшайдиган Сурхондарё вилоя-
ти учун урвоқ ҳам бўлмасди. Гарчанд шоли 
етиштиришга мос замини бўлса ҳам катта ви-
лоятнинг эли Хоразмдан гуруч келишини кутиб 
яшадилар. Воҳа бозорларида эса юқорида 
айтганимиздек гуручнинг нархи осмонга чиқиб 
кетди. Ниҳоят, бу йил Сурхондарёда шоличи-
ликни ривожлантириш ва аввалги шуҳратини 
тиклаш йўлида кенг кўламли ислоҳотларга қўл 
урилди. Ўрни келганда айтиш керакки, бу эзгу 
ишнинг ташаббускори вилоят ҳокими Улуғбек 

Қосимов, десак хато бўлмайди. Чунки Улуғбек 
Бердиқобилович вилоятга биринчи раҳбар бў-
лишидан илгарироқ бир ярим йилча Музработ 
тумани ҳокими бўлиб ишлаган, шоличиликка 
ихтисослашган собиқ учта ширкат хўжаликла-
рининг давлат чегара зонасининг ичкарисида-
ги бепоён майдонларида қачонлардир шоли 
ўстирилганидан ва эндиликда қамишзорга 
айланиб қолганидан тўлиқ хабардор. Ушбу 
далаларда шоли етиштириб, иш излаб юрган 
фуқароларни банд этиш ва уларни даромадли 
қилиш, халқни  асосий истеъмол маҳсулот-
ларидан бири бўлган сифатли гуруч билан 
таъминлаш учун қамишзорга айланган заминни 
қайта фойдаланишга киритишга қанча маблағ 
талаб этилиши ҳисоб-китобини чиқарган ҳамда  
фақат иқтисодий жиҳатдан бақувват инвестор-
ни жалб қилиш эвазига муаммони ҳал қилиш 
мумкинлигини мўлжаллаган бўлса не ажаб?

Шу йил бошида “SCT SHoli Kluster” МЧЖ 
ишбилармонлари Музработ туманига келиб, 
шароит ва ҳолатни обдон ўрганди, сўнгра шоли 
етиштириш учун замин ҳозирлашга киришди-
лар. Вазирлар Маҳкамасининг 2023 йил 15 
мартдаги “Сурхондарё вилоятида замонавий 
агрокластер ташкил қилиш бўйича қўшимча 
чора-тадбирлар тўғрисида”ги қарори қабул 
қилиниб, ушбу қарорга асосан вилоят ҳоким-
лиги фармойишига кўра, Музработ туманидаги 
шоли етиштириш мумкин бўлган ерлар “SCT 
SHoli Kluster” МЧЖ тасарруфига берилди. Кла-
стер тадбиркорлари Музработ туманидаги 
қамиш, ғумай босиб ётган далаларни қайта 
фойдаланишга киритиш чораларини изла-
дилар. Тайёрланган “йўл харитаси”га асосан 
2025 йил охиригача 20,1 минг гектар ер қайта 
фойдаланишга киритилади ва асосан шоли 
етиштирилади. Кластер мутахассислари тақ-
дим этган маълумотларга кўра, ушбу лойиҳани 
амалга ошириш учун 819 миллиард сўмлик 
ишлар бажарилади. Жорий йилнинг апрель 
ойидан кластерга қарашли юзлаб турли ру-
сумдаги техникалар сафарбар қилиниб, гўё 
тўқайзорга айланган ерларни қамиш ва бошқа 
бегона ўтлардан тозалаш, ер текислаш, йил-
лар давомида лойқа ва қамишга тўлиб қолган 
ирригация ва мелиорация тармоқларини таъ-
мирлаш-тиклаш, реконструкция қилиш, янгидан 
канал ҳамда шоҳариқлар қазиш, Амударё-
дан сув тортиб чиқарадиган “Жайхун” насос 
станциясини тиклаш, зовур сувларини далага 
оқизишга хизмат қиладиган “МК-9” насос стан-
циясини таъмирлаш ҳамда далаларни шоли 
экишга тайёрлаш юмушлари тизимли равишда 
ташкил қилинди. 8 минг гектар заминни зироат 
ўстирадиган ҳолатга келтиргунларича июнь 
ойи ҳам кириб келди. Кеч бўлса ҳам 4,5 минг 
гектар майдонда чеклар очилиб, шолининг 
“Лазур”, “ Авангард”, “Гулистон”, “Нукус” навла-

ри уруғлари экилди. Омилкор деҳқонларнинг 
фикрича, аслида шоли худди чигит сингари 
апрель ойининг ўрталарида экилиши керак.

Одатда сурхондарёлик миришкорлар шоли 
уруғини сеялкаларда экиб, чекларга ажрат-
гач, сўнг суғоришган. Кластер ҳосилотларининг 
тавсиясига биноан деҳқонлар чекларни сувга 
тўлдиргач, кейин сув тўла чеклар ичида юриб, 
қўл кучи ёрдамида уруғ сочдилар. Аввалига та-
жрибали деҳқонларни топиш, уларни ишга жалб 
қилиш осон кечмади. Чунки ўтроқ аҳоли анча 
йиллар ўз билганларича 10-15 гектар ерга шоли 
экиб, даромад қилиб юрганликлари учунми, 
“кластер бизга ҳақ бермайди”, деган маънода 
тадбиркорлар билан ҳамкорликда ишлашни 
хоҳламай туришди. Оқибатда Хоразм вилояти-
дан 60 нафар тажрибали шоликорлар таклиф 
қилинди. Вақт тиғиз, далаларда иш қайнагани 
туфайли кластер вакиллари хонадонма-хонадон 
кириб чиқиб, иш ҳақларини ойма-ой беришга 

ҳар гектар майдондан 40 центнердан  шоли 
топширилса бас, ортиқчаси деҳқонларнинг 
ўзига берилади.

Ўриб-йиғиб олинаётган шоли таркибида 
намлик юқори, қуритилмаса, сифатига таъсир 
қилади, шоли моғорлаб қолади. Деҳқонлар 
шолини омборларга киритишдан олдин собиқ 
ширкат хўжаликларининг асфальтланган ва 
бетонлаштирилган йирик-йирик хирмонларида 
яйратиб қуритишмоқда. “Тўяр ошни кўз таний-
ди”, деганларидек, энди 1100 гектар майдон-
даги ҳосил йиғиштириб олинган бўлсада, неча 
вақтдан бери бўш ётган хирмонлар ҳозир шо-
лига тўлиб кетди. Ўрим ўтказилган далалардан 
шоли похоллари махсус техникалар ёрдамида 
пешма-пеш тойланиб, бир қисми шартномага 
асосан чегара қўшинлари чорва комплексига 
жўнатилмоқда, ярми ишчиларга текин тарқа-
тилаётир, ортгани махсус техникалар билан 
майдаланиб, ерга ўғит сифатида сочилаяпти. 
Келгуси йил шоли похоллари ташкилотга қў-
шимча даромад келтиради. Термиз шаҳрида-
ги “Сурхонсаноат” корхонасининг Музработ 
туманида фаолият кўрсатаётган филиалида 
қамишдан ДСП ишлаб чиқарилаяпти. Кел-
гусида шу корхона ишбилармонлари билан 
ҳамкорлик йўлга қўйилиб, шоли похолларидан 
ҳам қурилишбоп материаллар тайёрланади.

Айни дамларда шолизорларда ўримни тез-
лаштириш билан бир қаторда ер ўзлаштириш, 
қамиш, ғумайни таг-туги билан йўқотиш, кузги 
буғдой экиш ишлари жадаллаштирилаётир. 
Бундан ташқари, шолизорларни сув билан таъ-
минлайдиган бир неча насос станцияларини 
давлат-хусусий шерикчиликчиликда ишлатиш 
учун инвестиция киритиш ва уларни таъмир-
лаш жараёнлари ҳам давом эттирилаётир.

– Биласизми, шолининг асосий кушанда-
ларидан бири бу бегона ўтлар. Айниқса, қа-
миш ва ғумай  шолини сиқиб қўяди, озуқасига 
шерик, – дейди МЧЖ ижрочи директори Аб-
дулла Турсунов. – Шунинг учун шолиси ўриб 
олинган далаларга бошоқли дон экинлари 
экаяпмиз. Мақсад, бегона ўтларни камайти-
риш. Май ойи охирига бориб буғдой йиғиб 
олингач, изига бу йилгидек кечроқ бўлса ҳам 
шоли ўстирилади.

Кластер ташкилоти мутахассислари фик
рига қараганда, айрим далалардан ўртача 45 
центнердан, унумдор ерлардан 70 центнердан 
“қирмизи дон” саранжомланаяпти. Шолизор-
лардаги ҳосилни чамалаб кўрган тадбиркорлар 
жами 18 минг тонна ҳосил олишни мўлжаллаш-
моқда. Қайта ишлаш натижасида 9 минг тонна 
гуруч ишлаб чиқарилади. Дастлабки йил учун 
бу катта ютуқ. МЧЖ ишбилармонлари шолини 
қайта ишлаш ниятида тумандаги шоли оқлаш 
корхонасини бу йилча ижарага олиб фойда-
ланишни режалаштиришди. Анчадан бери 
ишламай турган ушбу корхонани МЧЖ тар-
кибига олмоқчи эдилар, аммо мулкдор билан 
нарх масаласида келиша олмадилар. Келгуси 
йил ва ундан кейинги йилларда шолизорлар 
кенгайтирилишини инобатга олиб, бўш турган 
“Музработ дон” корхонаси жиҳозлари билан 
сотиб олинди. Бу жой реконструкция қили-
ниб, Туркия давлатидан 50 минг тонна шоли 
оқлайдиган технология олиб келиб ўрнатилади. 
Ишбилармон кишиларнинг айтишича, дунёда 
анча машҳур “Yashar Makino” компаниясида 
тайёрланган замонавий технология шолини 
сифатли оқлайди, гуруч синиқлари деярли 
бўлмайди ҳамда энергия тежамкор.

–  Музработ туманидан кластеримизга 
ажратилган ва фойдаланишдан чиқиб кетган 
20,1 минг гектар ерни  2025 йилгача ўзлашти-
риб, тўлиқ шолизорга айлантирамиз, – дейди 
МЧЖ ижрочи директори Абдулла Турсунов 
суҳбатини давом эттириб. – Натижада йилига 
70 минг тоннагача шоли етиштиришга эриши-
лади. Шоли етиштириш ва уни қайта ишлаш 
жараёнларида 2 минг нафар киши доимий 
ишли бўлади. Муҳими, гуручнинг нархини кес
кин пасайтириш чоралари кўрилади.

Усмонали НОРМАТОВ

ишонтириб, маҳаллий деҳқонларнинг бир 
қисмини далага қайтаришди.Тўртта одамнинг 
боши бирикканда ўзаро суҳбатларда кластер 
раҳбартяти шолизорларда меҳнат қилаётган 
дехқонларга икки маҳал текин иссиқ овқат 
ташкил қилаётгани ва маошлари ўзи вақтида 
берилаётганидан хабар топган бошқа фуқаро-
лар ҳам аъзоликка қабул қилишни сўраб кела 
бошлашди. Натижада доимий аъзолар сони 600 
нафарга етди. Хоразмдан келган шоликорлар 
тавсияси асосида чекларда шоли парвариши 
агротехника талаблари бўйича ташкил қилинди. 
Мавсумий ишларга жалб қилинганлар сони ҳам 
300 нафардан ошди. Чеклар уч марта обиҳаётга 
тўлғазилди, уч марта озиқлантирилди, бегона 
ўтлар ҳаддан зиёд кўпайди, йўқотиш учун қайта-
қайта гербицид қўлланилди. Самара чакки эмас: 
уруғ кеч экилганига қарамай шолизорларда 
ҳосил чўғи ўртача. Шу кеча-кундузда шолизор-
ларда 10 та иш унуми юқори “Кейс” комбайни 
ва юзга яқин техника ёрдамида “қирмизи дон” 
йиғиштириб олинаяпти.

– Чегара зонасининг ташқарисидаги ерлар-
да қишлоқ фуқаролари томонидан ҳар мав-
сум шоли кўкартирилгани учун ўт кам, ҳосил 
бўлиқ, чегара зонасининг ичкарисида қамиш, 
ғумайдан тозаланиб, уруғ сочилган далаларда 
шоли чўғи пастроқ, – дейди кластер ташкило-
тининг қишлоқ хўжалиги масалалари бўйича 
директор ўринбосари Халил Эгамбердиев. 
– Сирожбек Алламуродов, Рўзибой Шахаев, 
Шавкат Аллаёров, Қулсоат Олтиев, Фахриддин 
Умбаров, Баҳром Хидиров бошлиқ звенолар 
шолизорларидан ўртача 60-70 центнергача 
ҳосил олинаётир. Шартнома шарти шундай: 

НАМАНГАН ВИЛОЯТИ

ки, ўтган йилнинг мос даврига нисбатан 
суриштирув ва тергов ҳаракатларидан 
норозиликга оид мурожаатлар 198 тага, 
“Ёшлар дафтари” дастурига оид муро-
жаатлар 165 тага, газ баллонни суюлти-
рилган газ билан тўлдиришдаги муам-
молар юзасидан мурожаатлар 103 тага, 
оилавий низолар бўйича мурожаатлар 57 
тага ортган. Шунингдек, 18 ёшгача бўлган 
болалар нафақасини олиш масаласида-
ги мурожаатлар 240 тага, уй-жой билан 
таъминлаш борасидаги мурожаатлар 130 
тага, фирибгарлик тўғрисида хабар маз-
мунидаги мурожаатлар 228 тага камайган. 
Ўтган йилнинг мос даврига нисбатан бу 
йил мурожаатлар 1067 тага ёки 18,3 фо-
изга камайган. Қаноатлантириш даражаси 
ўтган йилга нисбатан 25,2 фоизга ошган. 
Шунингдек, жорий йилнинг 9 ойи давоми-
да 163 маротаба оммавий сайёр қабуллар 
ўтказиш режалаштирилган бўлиб, амалда 
159 маротаба ўтказилди. Бу албатта, 10 
мингга яқин фуқаронинг идоралар эши-

гида сарсон бўлишининг олди олингани-
ни, Президентимиз таъбирлари билан 
айтганда, давлат идоралари раҳбарлари 
пастга тушиб, аҳолининг дардини тинг
лаш учун улар яшайдиган ҳудудларга бо-
риб, муаммоларини юзма-юз ҳал қилиш, 

одамларнинг розилигини олганлигини 
ифодалайди.

Шерзод ДАВЛАТОВ,
Ўзбекистон Республикаси 

Президентининг Чуст туманидаги 
Халқ қабулхонаси мудири.

МУРОЖААТЛАР ОРТИДАГИ ТАЈДИРЛАР
Аҳолининг муаммоларини бартараф қилиш ва уларнинг дарду-ташвишлари билан яшаш 

ҳар бир давлат идораси раҳбарининг асосий вазифасидир.

Мажбурий ижро бюронинг 
Жиззах шаҳар бўлими иш 
юритувида Фуқаролик ишлари 
бўйича Жиззах туманлараро 
судининг 19.08.2022 йилдаги 
ижро варақасига асосан фуқа-
ро Х.Қамбаров томонидан 
Жиззах шаҳридаги ноқонуний 
пойдеворни жавобгар ҳисоби-
дан буздириш белгиланган.

Давлат ижрочилари томо-
нидан қарздорга ижро иши 
қўзғатилиб, нусхалари томон-
ларга юборилган.

Ижро ҳаракатлари да-
вомида қарздор ноқонуний 
қурилган бино жавобгар ҳи-
собидан буздирилиши юза-

сидан огоҳлантирилган.
Мажбурий ижро ҳаракат-

лари давомида мазкур пой-
девор холислар иштирокида 
бузиб ташланди.

Агар тегишли ташкилот-
ларнинг хулосаларига асо-
сан, ҳужжатларни расмий-
лаштириб қурилганида, 
Х.Қамбаровга ортиқча ҳара-
кат бўлмаган ва меҳнат қилиб 
қурган пойдевор бузилмаган 
бўлар эди.

Ғайрат МАМАТҚУЛОВ,
Мажбурий ижро бюроси 

Жиззах вилояти 
бошқармаси катта 

инспектори.

¤ЗБОШИМЧАЛИК 
БИЛАН БОШЛАНГАН 

ПОЙДЕВОР ОХИРИГА ЕТМАДИ
Ўзбошимчалик билан эгаллаб олинган ер майдонларини 

қайтариш ва ноқонуний қурилишларнинг бузилишига 
айрим фуқароларнинг бу борада ҳуқуқий билим 

даражаси етарли эмаслиги ёки бирор бир қурилиш 
қилиш ёки ерни сотиб олиб, унинг ҳужжатларини 
расмийлаштириш ҳақидаги ҳуқуқий билимга эга 

эмаслиги сабаб бўлмоқда.

ЁХУД СУРХОНДАРЁДА ШОЛИЧИЛИК ШУҐРАТИ ТИКЛАНАДИМИ?

“Имконияти чекланган фуқаролар, кам таъминланган оилалар ҳамда ижтимоий ҳимояга муҳтож хотин-қизларга 
асал улашамиз” акцияси ўтказилиб, унда 2 тоннадан ортиқ асални бепул тарқатиш кўзда тутилган

“Маданий мерос объектлари реставрацияси дирек-
цияси” давлат муассасаси  бош пудратчилигидаги қуйи-
даги объектларга ёрдамчи пудратчиларни аниқлаш учун 
ўтказилаётган танловларда иштирок этишга таклиф 
этамиз:

1.Объект номи: “Хива шаҳрида жойлашган  
“Дишон қалъа” деворида консервация реставрация, 
таъмирлаш-тиклаш ишларини бажариш”

Объектнинг бошланғич нархи, ҚҚС билан –  
1 185 000 000 сўм.

Ишларни тугаллаш муддати – 180 кун.
Объектни молиялаштириш манбаси: Бюджет ма-

блағлари ҳисобидан.
2. Объект номи: “Самарқанд шаҳрида жойлашган 

“Афросиёб музейи” маданий мерос объектида 
реставрация, таъмирлаш-тиклаш ишларини амалга 
ошириш”

Объектнинг бошланғич нархи, ҚҚС билан –  
110 000 000 сўм.

Ишларни тугаллаш муддати – 45 кун.
Объектни молиялаштириш манбаси: Бюджет маб

лағлари ҳисобидан.
3. Объект номи: “Tashkent City” халқаро ишбилар-

монлик маркази ҳудудидаги “Эшонзодалар сағана-
си” қабрларида лойиҳалаштириш, реконструкция 
ва қурилиш-монтаж ишларини амалга ошириш”

Объектнинг бошланғич нархи, ҚҚС билан –  
1 805 000 000 сўм.

Ўзбекистон Республикаси Вазирлар Маҳкамасининг 
тегишли қарорига кўра, 2023 йил 1 декабрга қадар 
реконструкция қилиш ва қурилиш-монтаж ишларининг 
лойиҳа-смета ҳужжатларини  ишлаб чиқиш билан 
бир вақтда олиб боришга рухсат берилганлигини 

инобатга олиб, объектнинг бошланғич нархи лойиҳа-
чининг тахминий хисобига кўра аниқланган, шунинг 
учун танлаш натижаларига кўра аниқланган ёрдамчи 
пудратчининг таклифидаги нархи лойиҳа-смета 
ҳужжатларига олинган экспертиза хулосаларига 
кўра аниқлик киритилади.

Ишларни тугаллаш муддати – 2023 йил 1 декабрь.
Объектни молиялаштириш манбаси: Ҳомийлик, 

хайрия маблағлари ҳисобидан.
Бош пудратчи: “Маданий мерос объектлари 

реставрацияси дирекцияси” давлат муассасаси.
Манзил: Тошкент шаҳри, Миробод тумани, Т.Шев-

ченко кўчаси, 1-уй.
Таклиф этилган шартлар бўйича танлашда мурожаат 

билан маҳаллий ва хорижий қурилиш ташкилотлари 
(шунингдек, икки ёки ундан ортиқ пудрат ташкилотлари 
биргаликда (консорциум ташкил этиш орқали) иштирок 
этишларига рухсат этилмайди, танлаш ахборот жадвали 
(ТАЖ)га қаранг.

Танловда иштирок этиши учун қуйидаги тала-
блар қўйилади:

фуқаролик-муомала лаёқати ваколатлари ва шарт-
нома тузиш ваколати борлиги;

доимий ходимлари, жумладан, муҳандис-техник 
ходимларига эга бўлиши;

ишлаб турган асосий воситалари, шу жумладан, 
ишлаб чиқариш базаси, машина ва механизмлар, кичик 
механизация воситаларига эга бўлиши;

ўз айланма маблағлари билан таъминланганлиги 
(кўрсаткич 0,2 коэффициентдан кам бўлмаган);

тўловга қодирлиги (кўрсаткич 1,25 коэффициентдан 
кам бўлмаган);

танлаш объектига ўхшаш объектларда ишлаганлик 

тажрибаси мавжудлиги;
бажарилган ишлар, шу жумладан, ўз кучи билан 

олдин бажарилган ишлар ҳажми ҳақидаги маълумот-
ларни тақдим этиш;

тузилган пудрат шартномаларига мувофиқ, қурилиш-
нинг буюртмачиси ва фойдаланиш ташкилотларининг 
хулосалари билан тасдиқланган шаҳарсозлик, санита-
рия нормалари ва қоидалари, белгиланган муддатларга 
риоя қилиш ва бажарилган таъмирлаш ишларининг 
сифатли бажарилиши тўғрисидаги маълумотлар;

устав фонди миқдори тўғрисидаги маълумотлар.
Агар танлаш предмети бўлган иш (хизмат)ларни 

бажариш билан боғлиқ фаолият қонунчиликка биноан 
лицензияланиши зарур бўлса, танлашда иштирок этиш 
учун белгиланган тартибга мувофиқ тегишли лицензияга 
эга бўлган иштирокчиларга рухсат этилади.

Қуйидаги иштирокчиларга танлаш жараёнларида 
иштирок этишга рухсат берилмайди: қайта ташкил 
этилиш (бўлиниш, қўшилиш), тугатиш ёки банкротлик 
арафасида турганлар; 

мол-мулки мусодарага олинганлар ҳамда муассис-
лик келишув, молиявий иштирок, холдинг ва бошқа 
шаклда ифодаланган бевосита ташкилий-ҳуқуқий ёки 
бир-бирига молиявий қарамлиги мавжудлар.

Танлов таклифини тайёрлаш ва тақдим этиш учун 
керакли барча ҳужжатлар иштирокчилар учун йўриқ-
номада акс эттирилган. Танлов иштирокчилари тани-
шиб чиқиши ва танлаш таклифини тузиш мақсадида, 
танлаш предметининг лойиҳа ҳужжатлари, хусусан, 
лойиҳанинг график қисми (чизмалари)ни тақдим этили-
ши ҳақида танлов ташкилотчисига мурожаат қилишга 
ҳақлидир.

Буюртмачи ёки танлов ташкилотчиси объектнинг 

лойиҳа ҳужжатларини, шунингдек, унинг график қис-
мини (чизмаларнинг нусхаси ёки электрон варианти)
ни иштирокчиларга уларнинг биринчи талабиданоқ 
тақдим этишга мажбур.

Иштирокчилар таклифлари ташкилотчи томонидан 
юқоридаги манзилда, иш кунлари, соат 9-00 дан 18-00 
гача қабул қилинади.

Танлов ташкилотчиси – “STROY KONSALTING 
SERVIS” МЧЖга офёрталарни тақдим этишнинг 
охирги муддати офёрталарни очиш куни ва вақти-
гача бўлиб, Тошкент шаҳри, Миробод тумани, 
Шаҳрисабз кўчаси, 16 “А” уй манзилидаги офи-
сида қабул қилинади. Мўлжал: “Агросаноатлой-
иҳа” МЧЖ маъмурий биносининг 504-хонаси,  
тел: (+998)98 338-83-05).

Танлов бўйича харид қилиш ҳужжатлари танлов 
ташкилотчисидан олинганда талабгор томонидан 
белгиланган тартибда, танлов бўйича харид қилиш 
ҳужжатларини олиш бўйича буюртманома танлов таш-
килотчисига топширилган ва тўлов қилинган кундан  
2 кун ичида электрон кўринишда берилади.

Танлаш бўйича харид қилиш ҳужжатларининг битта 
тўплами нархи – 1 500 000 сўм. 

Таклифларни топшириш иштирокчининг танлаш 
бўйича харид қилиш ҳужжатларида қўйилган тала-
бларни ўргангани ва унда кўрсатилган ишларни 
бажариш, ишларнинг физик ҳажмлари, материал 
ва конструкциялар ҳажмлари ҳамда бошқа шарт-
ларга нисбатан, лойиҳани тугаллашга таъсир эти-
ши мумкин бўлган саволлар йўқлигига далолат 
ҳисобланади.

Таклифларни очиш эълон газетада чоп этилган кун-
дан бошлаб, камида беш иш кунидан сўнг ўказилади.

““SQB Insurance”суғурта компанияси” акциядорлик жами-
ятининг А4 форматдаги 0365018 серияли полис бланкаcи 
йўқолганлиги сабабли юридик кучини йўқотганлиги маълум 
қилинади.

БАРЧА £УРИЛИШ ТАШКИЛОТЛАРИ ДИ££АТИГА!

 Эълон

 Эълон

АСАЛ ФЕСТИВАЛИГА МАРҲАБО!
(Боши 1-саҳифада)

Минг дардга даво асалнинг 
ўзига хос хусусиятлари ҳақида 
фойдали маълумотларга эга 
бўлади. Бежирим идишларга қа-
доқланган турфа хил шифобахш 
ва сифатли болнинг харидорига 
айланади. Шунингдек, соҳани ри-
вожлантириш, бу борада жаҳон 
тажрибасини кенг оммалаштириш 
мақсадида Қурғоқ ҳудудларда 
қишлоқ хўжалиги тадқиқотлари 
халқаро маркази (ICARDA) ва-
киллари иштирокида маҳаллий ва 
хорижлик асаларичилик соҳасида 
фаолият юритаётган тадбиркор-
лар учун илмий-амалий семинар 
тренинги ҳам ташкил этилади. 
Улар тажриба алмашиш билан 
бир қаторда ўзларини қизиқтир-
ган саволларига батафсил жавоб 
олади. Яна шуни ҳам қўшимча қи-
лишимиз керакки, фестивал даво-
мида асаларчиликда халқаро та-
жриба алмашув платформасини 
яратиш, инновацион технология-
ларни жорий этган ҳолда саноат-
лаштириш ҳамда дунёда асал

аричилик ривожланган Россия, 
Қозоғистон ва Украина каби “Топ 
10” қаторидан жой олиш бораси-
да изчил саъй-ҳаракатлар давом 
эттирилади. “В2В” форматидаги 
музокораларга кенг ўрин берила-
ди. Халқимизнинг саховатпеша-

лик ва меҳр-мурувват каби фази-
латларининг амалдаги ифодаси 
сифатида “Имконияти чекланган 
фуқаролар, кам таъминланган 
оилалар ҳамда ижтимоий ҳимоя
га муҳтож хотин-қизларга асал 
улашамиз” акцияси ўтказилиб, 

унда 2 тоннадан ортиқ асални 
бепул тарқатиш кўзда тутилган. 
Фестивалнинг тантанали тақдир-
лаш маросими ҳам байрамона 
тус олади. Таниқли санъаткорлар 
иштирокида галаконцертлар на-
мойиш этилади. Иштирокчилар 

мутахассислар томонидан етти 
йўналиш – “Энг яхши жиҳоз-
ланган кўргазма”, “Энг сифатли 
асал”, “Энг ёш асал етиштирув-
чи”, “Энг кўп асал экспорт қилган 
экспортёр”, “Асал етиштирувчи 
энг яхши аёл” номинациялари 
бўйича баҳоланади. Ғолиблар 
вилоят ҳокимлиги, вилоят Туризм 
ва маданий мерос бош бошқар-
маси томонидан таъсис этилган 
совринлар билан тақдирланади.

Navbatdagi monitoring davo-
mida ham Samarqand shahri-
da shaharsozlik hujjatlari to‘liq 
rasmiylashtirilmagan qator quri
lishlar aniqlandi. Jumladan, Sa-
marqand shahar Qorasuv mas-
sividagi "Sam Ros Stroy" MChJ 
tomonidan ko'p qavatli turar-joy 
binolarining qurilishlari hududiy 
nazorat qilish inspeksiyasidan 
ro‘yxatdan o‘tmasdan amalga 
oshirilayotganligi aniqlandi. Sa-
marqand shahar Farhod ko’cha-
si 2-manzilda fuqaro I.Hasanov 
tomonidan qurilayotgan bino, 
Gagarin ko’chasi 36-manzilda 
«STROY DOM SIYOB» MChJ 
tomonidan qurilayotgan ko’p 
qavatli turar joy binosi, Spita-
menshoh ko’chasi 264-manzilda 
«PRESTIGE LIGHT HOUSE» 
MChJ tomonidan qurilayotgan 
ko’p qavatli turar joy binosi, 
Bog’dod ko’chasi 26-manzilda 
«SAMARQAND OXYGEN SER-
VICE» MChJ tomonidan qu-
rilayotgan ko’p qavatli turar-joy 
binosi, Spitamenshoh ko’chasi 
hududida fuqaro O’.Abdullayev 
tomonidan qurilayotgan meh-
monxona binosi, Samarqand 
shahar M-37 magistral avtomo-
bil yo’li yoqasida «TOLIB BOBO 

AKT» MChJ tomonidan qu-
rilayotgan ko’p qavatli turar-joy 
binosi, ushbu yo’l yoqasida 
«Matlubov Bo’lding» MChJ to-
monidan qurilayotgan ko’p qa-
vatli turar-joy binosi, Qorasuv 
massivida «Sam Texno Stroy 
Invest», «Binokor-C» MChJlar 
tomonidan qurilayotgan ko’p 
qavatli turar-joy binolari ham 
shular jumlasidandir.

Yuqoridagi qonun buzilish 
holatlari yuzasidan inspeksi-
ya mutaxassislari tomonidan 
fuqaro va tadbirkorlarga tegishli 
ko‘rsatmalar berilib, shaharsoz-
lik hujjatlarini to'liq rasmiylashti
rish va inspeksiyadan ro'yxatdan 
o'tishi tushuntirildi va inspeksi-
ya ro‘yxatidan o‘tgunga qadar 
ob`yektlarda qurilish-montaj ish-
larini to‘xtatish bo‘yicha yozma 
ko'rsatmalar berildi.

Bu kabi monitoring ishlari 
viloyatimizning barcha hudud-
larida muntazam o‘tkazib kelin-
moqda.

Umar MIRZAYEV,
Samarqand viloyati 

Qurilish va uy-joy kommunal 
xo‘jaligi sohasida hududiy 
nazorat qilish inspeksiyasi 

boshlig’i v.b.

SAMARQAND SHAHRIDA 
SHAHARSOZLIK HUJJATLARI 

TO‘LIQ RASMIYLASHTIRILMAGAN 
QURILISHLAR O‘RGANILMOQDA

Samarqand viloyati Qurilish va uy-joy kommunal xo‘jaligi 
sohasida hududiy nazorat qilish inspeksiyasi ishchi 

guruhi tomonidan hududlarda olib borilayotgan qurilish 
ishlarining qonuniyligini o'rganish bo‘yicha monitoring 

ishlari davom etmoqda.

Зафар Жўраев энг илғор, моҳир ме-
ханик – ҳайдовчи. У ҳар йили ўзининг 
“Кейс-2022” русумли икки қаторли ма-
шинасида 400 тоннадан ошириб пахта 
теради. Бу рақамнинг мазкур мавсумда 
кеcкин ошишига ҳеч шубҳа йўқ. Чунки 
унинг терган пахтаси ҳозида 460 тоннага 
етиб, бир кунлик ўртача терим миқдори 
25 тоннани ташкил этмоқда. Бир кунда  

25 тонна пахта дегани, 50 кило ҳисобида 
500 нафар теримчининг кундалик кўрсат-
кичи дегани.

Ғанишер Суюнов деган уста механи-
затор 440 тонналик хирмонни уюмлади. 
Бахтиёр Отабоев ва Абдумавлон Отақу-
ловлар 400-420 тонналик кўрсаткич билан 
Зафар ва Ғанишерга етай деб қолишди. 
Етиштирилган ҳосилнинг ҳаммасини ма-

шиналар билан териб олган “Барака”, 
“Беҳзодбек-11”, “Мулласулаймон”, “Эгам-
берди ота” каби кўплаб фермер хўжа-
ликлари  пахта топшириш режаларини 
аллақачон уддалаб қўйишган. Маьлумки, 
машинага таянган хўжаликларда далалар 
пахта ҳосилидан эрта бўшайди. Кузги шу-
дгор оби-тобида ўтказилади. 

– Етиштирилган ҳосилнинг 80 фоиз-
дан ортиғини машиналар ёрдамида те-
риб оламиз, – дейди Орифжон Норқулов 
ишонч билан.

Кўриб турибмиз, унга ишонса бўлади.
Тошкент вилояти Қуйичирчиқ  тумани-

даги “ТСТ Агрокластер”га қарашли иккита 
“John Deere-420” русумли, тўрт қаторли 

машина терим звеноси шаклида Беруний 
ҳудуди далаларида ишламоқда.  Бахтиёр 
Ачилов ва Ихтиёр Мамараҳимовлар опе-
раторлик қилаётган  бу машиналар билан 
500 тонна пахта териб олинди. Уни 1000 
тоннадан оширамиз дейишди, машина-
ларни моҳирлик билан ишлатиб, кунига 
25-30 тонна пахта тераётган операторлар.

Механик-ҳайдовчи Аббос Ҳабибул-
лаев “МХ-1,8” русумли машинаси билан 
Ҳамза ҳудудининг  3-участкасида пахта 
термоқда. У бундай мураккаб техника 
воситасининг сир-асрорларини билиб 
олишга ҳаракат қилмоқда. Унинг биз, 
олимлар билан қилган савол-жавоблари 
бундан далолат бериб турибди.

Лўндасини айтганда, битта машина-
да бир кунда 25-30 тонна, мавсум да-
вомида 500-600 тонна пахта теришга 
эришишининг сирлари оддийгина: фер-
мерлар ғўзани чилпиш  ва дефолиация 
тадбирларини сифатли бажарадилар, 
далаларнинг боши ва охирларида қай-
рилиш майдончаларини тайёрлайдилар, 
ўқ ариқлар ва сув йўлларини текислаб 
қўядилар; механик-ҳайдовчилар машина-
ларни кун бўйи  бетўхтов ишлатадилар, 
сменалар олдидан машиналарга техник 
хизмат кўрсатиб, юз берган носозликлар-
ни бартараф этадилар, шпендел, чўтка, 
шланка, тасма каби тез ишдан чиқадиган 
деталлар захирасини махсус қутида олиб 
юрадилар; агрокластер мутахассислари 
эса механик-ҳайдовчиларнинг моддий 
таъминоти ва маиший шароитини яхши-
лаш билан шуғулланадилар.

Хуллас, юқорида келтирилган тавсия-
лар ва тажрибаларга таяниб иш кўрилса, 
машина кўп ва хўп пахта теради.

Муҳаммад ТОШБОЛТАЕВ,
Қишлоқ хўжалигини механизациялаш 

илмий-тадқиқот институти 
лаборатория бошлиғи, техника 

фанлари доктори, профессор.

МАШИНАМАШИНА
ККªªП ВА ХП ВА ХªªП П 
ТЕРАДИТЕРАДИ

Жиззах вилоятининг Дўстлик туманида етиштирилган пахта ҳосили 
илгаридан машиналар ёрдамида териб олинади. Бу йилги терим мавсумига 
тажрибали муҳандис Орифжон Норқулов бошчилигидаги “Дўстлик 
Агросервис МТП” МЧЖнинг 44 та пахта териш машинаси жалб қилинган. 
Улар туман фермерларининг далаларда юқори унум билан ишлатилмоқда.

II ХАЛҚАРО АСАЛ 
ФЕСТИВАЛИ

Жорий йилнинг 
27-29 октябрь кунлари 
Наманган шаҳридаги 
Афсоналар тематик боғида 
II Халқаро асал 
фестивали бўлиб ўтади. 
Асаларичилик соҳасида 
фаолият олиб бораётган 
барча тадбиркорларни, 
юртдошларимизни ушбу ўзига 
хос анжуманга таклиф этамиз.

Ташкилий қўмита.



“Мен даволаган беморлар сони қирқ минг бўлган-ов... ҳар бири омон бўлсин!”

МУАССИСЛАР:
Ўзбекистон Республикаси Вазирлар 
Маҳкамаси комплекси таркибидаги ҳамда 
бошқа дахлдор вазирлик ва идоралар.

Ўзбекистон Матбуот ва ахборот агентлиги томонидан 
2009 йил 13 февралда № 0020-рақам билан рўйхатдан ўтказилган.
Ҳажми 2 босма табоқ. Офсет усулида босилди, қоғоз бичими А-2.
НАШР ИНДЕКСИ – 144.
Буюртма Г-1040. 1290 нусхада чоп этилди.

Манзилимиз: 100000, Тошкент, Матбуотчилар кўчаси, 32-уй.
Телефонлар: Қабулхона – (0-371) 236-26-50, 233-09-93,
95-080-43-70, 99-050-69-45. 
Реклама ва эълонлар – (0-371)  236-26-50, (0-371) 233-28-04.
e-mail: infoqishloqhayoti@mail.ru       Баҳоси келишилган нархда.

Босишга топшириш вақти: 21.00
Босишга топширилди: 17.00

Таҳрир ҳайъати:
Шавкат ҲАМРОЕВ, Азиз ВОИТОВ, 
Муҳаммаджон ТОШБОЛТАЕВ, 
Актам ХАИТОВ, Маҳмуд ТОИР, 
Ҳабиб ТЕМИРОВ (бош муҳаррир ўринбосари),
Раимқул СУЯРОВ (бош муҳаррир ўринбосари).

Газета “Шарқ” нашриёт-матбаа акциядорлик компанияси босмахонасида босилди.    Манзили: “Буюк Турон” кўчаси, 41-уй.       1  2  3  4  5  6Саҳифаловчи-дизайнер: Маркс ЮСУПОВБош муҳаррир: Чори ЛАТИПОВ

4 “Qishloq hayoti”   l   2023-yil  19-oktabr    l   43-sonSO‘NGGI  SAHIFA

 Реклама

 Эълонлар

– Отам яхшими, дўхтир?
– Яхши, Худо хоҳласа бир ҳафтада оёққа 

туриб кетади.
Жавобни эшитиб ўғилнинг рангига қон 

югурди.
Муқим ака уйга шошарди. У хурсанд эди. 

Яна бир инсонни оғир дарддан халос этди. 
Дарвоқе, яна йигирма дақиқадан сўнг “Насаф” 
жамоаси майдонга тушади, ўзиям зўр ўйинлар 
бўлаяпти-да...

– Дўхтир ака, мана буни олиб қўйинг, сизга 
атаган эдик...

– Бу нима ука?
Йигит уялиб ерга қаради. Муқим ака ку-

лимсиради.
– Ука, бугун тўртта операция қилдим, рости, 

чарчадим. Яхшиси, мени йўлдан қўйма, пулни 
эса отангга сарфла, санаторийга олиб бор...

Йигит унинг ортидан ажабсиниб қараб 
қолди.

“Ғалати одам экан, шунча ишни қилиб... 
бошқа биров бўлганда...”

– Оилада ёлғиз ўғилман. Ота-онам меҳнат-
каш, хокисор одамлар эди, дейди Муқим ака. 
– Уларнинг ишонган тоғиям-боғиям мен эдим. 
Отам мени эркаламади, ишга ўргатди. Болали-
гим далада ўтди. Пахта тердим, ғалла ўрдим, 
ер чопдим. Онам Менгиш момо меҳр-оқибат-
ли аёл эди, қишлоқдошларимни, табиатни 
ардоқлашни, севишни шууримга сингдирди. 
Айниқса, Меҳкам момом мени еру кўкка ишон-
мас, доим ёнида олиб юрарди. Момом қуш-
ноч-табиб эди. Қашқадарё қирғоқларидан, 
Қоратепа адирларидан ўт-ўлан териб, дори 

 Эссе

ЎЗИМИЗНИНГ ДЎХТИРОперация ниҳоясига етди. Эшик 
очилиб, баланд бўйли, сочлари хиёл 
тўзғиган, қотма дўхтир ташқарига чиқди 
ва хонаси томон йўналди. Беморнинг 
яқинларидан бири ийманибгина унга 
яқинлашди.

Тонгни ширин табассум ила
Қаршилайди гўзал, иболи. 
Ёқар бирдай такаллуми-ла
Ўзбегимнинг қишлоқ аёли. 

Ҳовлисини супуриб тонгдан, 
Нон ёпади кулча-ширмойдан, 
Чойга таклиф қилар айвондан, 
Ўзбегимнинг қишлоқ аёли. 

Улар шахсий юмушлари, кўча-кўй-
даги улфатлари, моддий маблағ тўп
лашни биринчи ўриндаги вазифаю, 
оила аъзоларининг ахлоқий ва маъ-
рифий тарбиялари билан шуғулла-
нишни иккинчи даражали иш ўрнига 
қўйишади. Натижада ўсиб келаётган 
ёшларимиз ўзлари билиб-билмай ҳар 
хил нотўғри оқим тарафдорларининг 
тузоғига тушиб, уларнинг сохта даъ-
воларига алданиб, қанчадан-қанча 
ислом динига зид бўлган ва охиратда 
аламли азоблар билан азобланишига 
сабаб бўладиган ишларга қўл ураяпти-
лар. Қуръону каримда Аллоҳ таоло 
АФАЛА ТАЪҚИЛУН, АФАЛА ТАДАБ-
БАРУН – ақл ишлатмайсизларми, фи-
кир юритмайсизларми, деб бизларни 
огоҳликка ва ҳушёрликка чақирмоқда. 
Нима демоқчимиз? Бизлар ҳам олдин 
ўтган, жаҳолат ботқоғига ботган, Ал-
лоҳга осий бўлган инсонлар қаторига 
қўшилиб қолишдан эҳтиёт бўлайлик. 
Устозларимиз айтганларки, қаерда 
бепарволик бўлса, ўша жойда ҳар-
хил нохушликлар кўп бўлади. Ҳамма 
нарсага қизиқувчан ва эргашувчан 
ёшларимизнинг илм-маърифатига, 
одоб-ахлоқларига, юриш-туришларига 
жиддий эътибор беришимиз кун тала-
бига айланди. Абдулла Авлоний таъ-
бири билан айтганда, “Тарбия биз учун 
ё ҳаёт – ё мамот, ё нажот – ё ҳалокат, 
ё саодат – ё фалокат масаласидир”. 
Расулуллоҳ (с.а.в) умрларининг охири-
да ўзларидан кейин залолат йўлидан 
борадиган етмиш иккита фирқа пайдо 
бўлишидан, шу фирқалардан фақат 
биттаси саодатда, қолганлари эса ра-
золатда эканлиги ҳақида огоҳлантир-

тайёрларди. Хонасидан гиёҳ ҳиди анқиб ту-
рарди. Уйимиздан одам аримасди. Момомдаги 
зукколик, ширин сўзлилик, қўлларининг сеҳри 
менда шифокор бўлишга ҳавас уйғотган бўлса, 
ажаб эмас. Олти ёшимдан мактабга қатнай 
бошладим. Илк имлони раҳматли муаллим 
Саъдулла Раҳимовдан ўргандим. Мактабни 
тугатиб, “дўхтир бўламан” дея Тошкентга от-
ландим. У йилларда ўқишга кириш осон бўл-
маган. Шу боис тайёрлов гуруҳида ҳозирлик 
кўрдик. Тенгдошларим Абдимурод, Хушвақт, 
Жуманазар билан тиббиёт олийгоҳига кириб, 
талаба бўлдик.

Дарвоқе, Муқимжоннинг дўсти Жуманазар 
Бекназаров бугун машҳур жарроҳ, тиббиёт 
фанлари доктори. Ҳатто улуғ аллома ва ҳа-
ким Ибн Сино ҳақида роман ҳам ёзиб, нашр 
эттирган.

Талабаликнинг серзавқ, серташвиш кун-
лари ўтаверди. У назарий билим олиш би-
лан бирга, амалиётда билимдон устозлари 
Б. Охунжонов, В. Дельятов, Р. Мелькумов,  
И. Кимдан жарроҳликнинг сир-синоатини қунт 
билан ўрганди. Кўп ўтмай қишлоқда бригадир 
Ўроқ Каримов тўй қилиб, ўғлини уйлади. Ора-
дан қирқ кун ўтгач, келин-куёв яна пойтахтга 
жўнаб кетишди. 

– Аёлингиз Икрома опа ҳам шифокор 
экан-да?

– Ҳа, ўзи танлади, тиббиёт билимгоҳида 
таҳсил олди. Ўқишни тугатиб, тўғри Қамашига 
қайтдик ва шифохонага ишга жойлашдик. Умр 
дегани беизн ўтавераркан. Адоғи йўқ ташви-
шлар инсон билан ёнма-ён юраркан. Уй қуриш, 
тўй қилиш, рўзғор тебратиш, иш... ана-мана 
дегунча уч ўғил, уч нафар қизли бўлдик. Бугун 
эса йигирмадан ортиқ набира-чевараларнинг 
бобоси-момосимиз. Яратганга шукр, ҳаммаси 

яхши, – дейди Муқим ака ёнидаги набирасини 
эркалар экан.

– Кексаларимиз “Касб – қўлингдаги ол-
тин, ҳазина”, дейишади. Сиз бу ҳақда нима 
деб ўйлайсиз?

– Бу касбни қандай эгаллашингизга боғлиқ. 
Ахир, шифокор айниқса, жарроҳ инсон тақди-
рини ҳал қилади. Озгина кўзингиз толиқдими ё 
қўлингиз қалтирадими ёхуд шуурингизга шарпа 
ораладими, билингки, иш чатоқ. Беморнинг 
жони қил устида. Илм, амалиёт, шифокорда-
ги журъат бирлашса, бу – ҳаёт! Шунинг учун 
шифокор ўз устида кўпроқ ишлаши, жаҳон 
тиббиёти янгиликларидан хабардор бўлиб 
бориши шарт.

– Умрингизнинг эллик йилини тиббиётга 
бағишлабсиз. Ортга қараганда, хаёлингизга 
нималар келади?

– Юртдошларимни кўраман. Шулар ичида 
ўзимни ҳам... вилоятимизнинг қайси гўшасига 

тўйгами ёки бошқа бир сабаб билан борсам, 
“Дўхтир бобо, бизникидан бир пиёла чой 
ичинг”, каби лутфларни эшитаман. Чин юрак-
дан айтилган сўз кўнгилни тоғдек юксалтира-
ди. Ўшанда ўзимдан кўнглим тўлади. Мен да-
волаган беморлар сони қирқ минг бўлган-ов... 
ҳар бири омон бўлсин!

Муқим Ўроқов ишлаётган жарроҳлик бў-
лимига Қаршию, Тошкентдан ҳамкасблари 
тез-тез келиб, тажриба алмашиб кетишади. 
Нажоткор қўллари сабаб элнинг эркаси бўлди. 
Кимдир айтди: “Шу Муқим Ўроқовнинг салоба-
ти зўр, одам яқинлашишга ҳайиқади”. Бошқа 
биров эса тескари сўзлади: “Эй, қўйсангчи, 
Муқим аками, ўзимизнинг дўхтир, манманлик, 
кибру ҳаводан йироқ киши, бир гуринглашсанг, 
ошно бўлиб кетасан”. Эшқувват бобо Шукуров 
эса исботли фикр айтди: Муқимни болаликдан 
биламан, кўнгли тоза йигит, айниқса, эҳтиё-
жмандларга қўлдан келгунча кўмак беради, 
ўзим бир неча бор гувоҳ бўлганман. Йўлда 
эса Муқим аканинг синфдоши Эштемир бобо 
Тошмуродов билан суҳбат қурдим.

– Агар Муқимдан бошқа бўлганда, 
шаҳарнинг тўрт бурчагидан тўртта қаср 
қурган бўларди. Аслида отаси Ўроқ бобо 
ҳам ғурурли, мол-дунёни назарга илмаган 
одам эди, ўғил отадан ўзиб қаёққа борсин?..

Ким билан суҳбатда бўлманг, Муқим Ўроқов 
ҳақида фақат илиқ сўзлайди. Туман молия 
бўлими ходими, шоир Шуҳрат Рустамов эса 
у кишига атаб шеър ҳам ёзган.                    

– Ўғлим эшит, – деди бир куни отам,
  Меҳмонга чорладим Муқим Ўроқни.
Оппоқ қор ёққанда бораман деди, 
Оқликка тўлдириб келар ҳар ёқни.
Оппоқ қорнинг асли ёққани яхши,
Меҳмон келса уйга сени сўроқлаб.

Шунда дилимизга чўккан дардли қор,
Қалбимиз тубидан кетар йироқлаб.
Оппоқ ризқ, оқ ипак ёққанда бир кун,
Муқим Ўроқ келди қорга айланиб.
Исмоил Мўминни ва Алишерни, 
Олиб келган эди зарга бойланиб.
Жарроҳлик қуроли – қўллари билан,
Тикиб бу дунёнинг минг бир чокини.
Беморнинг титраган дардини олиб,
Кўтариб боради элнинг юкини.
Отам меҳмон бўлиб ўтди дунёдан,
Бизларга қолдириб меҳмон кутмоқни.
Буралаб, чувалаб ёққанида қор,
Энди мен кутаман Муқим Ўроқни.
Суҳбатга адиб ва ношир Темирпўлат Тил-

лаев қўшилди: Муқим акани яхши танийман. 
Гапнинг дангалини айтсам, Қамашида иккита 
зўр дўхтир бор. Бири қўли гул жарроҳ Муқим 
Ўроқов бўлса, иккинчиси кордиолог Йўлдош 
Қўчқоров. Икковини ҳам вилоятимизда эмас, 
республикада ҳам мана-ман деган профес-
сорлар ҳам тан олишади, танишади. Улар 
туманимизнинг фахри.  Яна бир гап. Мен 
Муқим аканинг қўлида доим янги газета ёки 
китоб кўраман. Дўхтирлар орасида иккита 
зўр “китобхўр” бор. Биринчиси Абрай Бек-
муродов бўлса, иккинчиси Муқим ака. Уйида 
каттагина кутубхонаси ҳам бор. Қолаверса, 
Кенжа Жўраев, Яхшибой Худоёров, Баҳодир 
Сиддиқов, Баҳром Эшмуродов каби шогирд-
ларини айтмайсизми?!

Бир лаҳза ташқарига чиққан Муқим ака 
ҳовлиқиб қайтди: узр, оғайнилар, хизматчилик, 
тоғдан бир чўпонни олиб келишибди, аҳволи 
оғир эмиш...

У шошилиб машинасини ўт олдирди. Биз 
ҳам ташқариладик. Тандирдан нон узаётган 
Икрома опа оҳиста жилмайди: таътил ҳам 
таътил бўлди. Яна кетди, энди ярим тунда 
қайтади. Эллик йилдан буён аҳвол шу...

Ўролбой ҚОБИЛ,
Ўзбекистон Ёзувчилар 

уюшмаси аъзоси.

ЁШЛАРИМИЗНИ ЁТ £ОЯЛАРДАН АСРАЙЛИК!

ганлар. Шу нажот топувчи инсонлар 
Аҳли сунна вал-жамоа ҳисобланади. 
Бу сўзлар ўтган ўн тўрт аср давомида 
ўз тасдиғини топди. Ана шу фирқа ва 
оқимларнинг айримлари Исломнинг 
илк асрларида юзага келган бўлса, 
ХХ ва ХХ1 асрларда ҳизбут-таҳрир, 
нурчилар, салафийлар, жиҳодчилар, 
такфирчилар ва ҳижратчилар каби ўн-
лаб адашган оқимлар пайдо бўлиб, 
дунё мусулмонлари ўртасида бузғунчи-
лик қилишаяпти. Турли низо ва қонли 
тўқнашувларнинг чиқишига сабаб бўл-
моқдалар. Афсуски, сўнгги вақтларда 
ёшларимизнинг турли ёт ғоялар билан 
эътиқодини бузиб, йўлдан уришга қа-
ратилган ҳаракатларнинг гувоҳи бўл-
моқдамиз. Гўёки барча мусулмонлар 
ҳозир қуролли тўқнашувлар кетаётган 
мамлакатларга “ҳижрат” қилишлари 
ва қўлида қурол билан “жиҳод” қили-
шлари фарз эмиш. Бундай сохта даъ-
воларнинг пуч эканини тасдиқлаш ва 
аҳолини хусусан, ёшларни улардан 
асраш мақсадида ушбу тушунчаларга 
изоҳ бериб ўтсак. Юртини, ота-онасини 
ташлаб, ўзга элларда сарсон-саргар-
дон юриш, ўзи каби манқурт шахслар 
билан бирлашиб, киндик қони тўкилган 
юртига қарши қурол кўтариш Ислом 
таълимотига зид иш ҳисобланади. “Ҳи-
жрат” сўзи луғатда бирор нарсадан 
ажраш, шариатда эса, Муҳаммад (сол-
лаллоҳу алайҳи васалам)нинг Маккани 
тарк этиб, Мадинага боришига қиёсан 
қўлланилиб, диний экстремизм оқим 
етакчилари тинч давлатда яшаб ке-
лаётган ёшларни хориждаги жангари-
ларнинг лагерларига жўнатиб, “ҳижрат 
қилмаган диндан чиқади, ҳижрат учун 

мусулмонга ота-онанинг рухсати шарт 
эмас, хижрат фарз” каби сохта идда-
олар билан алдамоқда. Абу Усмон 
Мужошиъ ибн Маъсуд ривоят қилган 
ҳадисда Расулуллоҳ (соллаллоҳу 
алайҳи васалам): “Макка фатҳидан 
кейин ҳижрат йўқ…”, деганлар. “Ҳи-
жрат” ҳақида Имом Бухорий ривоят 
қилган ҳадисда: Расулуллоҳ (соллал-
лоҳу алайҳи васалам) “Қўли ва тили 
билан ўзгаларга озор бермаган киши 
мусулмондир. Аллоҳ таоло ман этган 
нарсалардан қайтган киши Аллоҳ йўли-
да ҳижрат қилган кишидир”, деганлар. 
Ибн Умар (разияллоҳу анҳу)дан ривоят 
қилган ҳадисда эса Расулуллоҳ (сол-
лаллоҳу алайҳи васалам) ҳузурларига 
бир киши келиб: “Эй, Аллоҳнинг Расу-
ли, мен ота-онамни йиғлаган ҳолда 
ташлаб, ҳижрат қилиш учун сизнинг 
ҳузурингизга келдим”, деди. У зот  
эса, “Ота-онанг олдига қайтиб, улар-
ни қандай йиғлатган бўлсанг, шундай 
кулдиргин”, деб жавоб бердилар. (Абу 
Довуд ривояти).

Азизлар, ёлғон ва сохта чорлов-
ларга алданиб қолмайлик! Тафаккур 
қилинг, нега ўзини шу йўлда ўлдирган 
инсон шаҳид бўлади, дея даъво қи-
ладию лекин ўзлари бу ишга қўл ура 
олмайди? Шундан ҳам билиб олсангиз 
бўладики, буларнинг даъволари қан-
чалик ёлғон эканлигини.

Аллоҳ таоло барчаларимизни Ўзи-
нинг ҳидоят йўлида бардавом айла-
син. Аллоҳ таолонинг тўғри йўлидаги 
солиҳ бандалари қаторида бўлиб, 
турли фирқа, адашган оқим ва зало-
лат йўлларидан барчамизни ҳифзу 
ҳимоясида сақласин. Яратганнинг Ўзи 
келажагимиз, орзу умидимиз бўлмиш 
ёшларимизни турли ёт ғоя ва фикр-
лардан узоқда қилиб, илму маърифат, 
одобу ахлоқ фазилатлари билан зий-
натласин!

Муҳаммадшокир БОБОХЎЖАЕВ,
Норин туман "Умархўжа эшон" 

масжиди имом хатиби.

Ақида масаласида ўсиб келаётган ёшлар тафаккурини 
шаклантириш ва ёшларни ҳамда бутун жамиятнинг маънавиятини 
нотўғри ақидалардан ҳимоялаш, бугунги кунда барчамизнинг долзарб 
вазифамиз ҳисобланади. Ота-оналар ўз фарзандларининг тарбиясида 
бунга катта эътибор беришлари керак. Лекин минг афсуслар бўлсин, 
айрим ота-оналар бола тарбиясида бепарволик қиладилар.

Нозик қўли қадоқ бўлса ҳам,
Юмуш ила гарчи толса ҳам, 
Кулиб турар, бахтдан тўлса ҳам, 
Ўзбегимнинг қишлоқ аёли.

Кетмонини "дипломим", - деган, 
То шомгача офтобни "еган", 
Ҳар бир ишин беминнат қилган, 
Ўзбегимнинг қишлоқ аёли. 

Уй ишларин тонгдан тамомлаб,
Даласига кетар илдамлаб, 
Пахтасини терар ачомлаб, 
Ўзбегимнинг қишлоқ аёли. 

Бор меҳримни сизга бергайман, 
Роббдан сизга сабр сўрайман, 
Мен сиз учун дурлар тергайман, 
Ўзбегимнинг қишлоқ аёли!

Мунира СУЛТОН
Бекобод

Қишлоқ аёли

